
Në pajtueshmëri me Nenin 30, Paragrafi 1 të Statutit të Federatës së Basketbollit të Kosovës dhe sipas vendimeve të

-
Shoqatës së Trajnerëve të Basketbollit të Kosovës (Kuvendi i Shoqatës i datës 08.04.2017), u miratua dhe u adoptua rregullorja në vijim: 
RREGULLORE

e Shoqatës së Trajnerëve të Basketbollit të Kosovës

I. Kushtet e përgjithshme

Neni 1

Kjo rregullore përkufizon mënyrën e përfshirjes dhe formën e veprimit të trajnerëve të basketbollit, përfshirë edhe angazhimin e të gjithë ekspertëve të tjerë që punojnë në fushën e sportit të basketbollit, e cila menaxhohet dhe bashkërenditet nga Federata e Basketbollit të Kosovës. Përveç kësaj, Rregullorja gjithashtu përcakton krijimin dhe caktimin e trajnerëve dhe ekspertëve të shoqatës zyrtare dhe intitucionale të basketbollit, qëllimet, fushëveprimin dhe procedurat e e saj punës, si dhe të drejtat, detyrimet dhe përgjegjësinë disiplinore të anëtarëve të shoqatës.

Neni 2

Organizimi i trajnerëve dhe ekspertëve të tjerë të basketbollit bëhet në “Shoqatën e Trajnerëve të Basketbollit të Kosovës”, më shkurt “Shoqata e Trajnerëve”, akronim për SHTBK (tash e tutje Shoqata). Shoqata, si zyrë të regjistruar dhe adresë të përhershme ka zyret e Federatës së Basketbollit të Kosovës.

Neni 3

Shoqata është një organizim profesional i bazuar në përfshirjen dhe integrimin e ekspertëve të basketbollit, të cilët kanë  interes të përbashkët të zhvillimit të doktrinës profesionale të basketbollit, të zbatimit të zhvillimit të burimeve njerëzore të basketbollit me programe të ndryshme edukative dhe trajnuese, si dhe të mbrojtjes së statusit profesional dhe punës si ekspertë të anëtarëve të Shoqatës.

Neni 4

Shoqata e Trajnerëve të Basketbollit të Kosovës është entitet autonom juridik me menaxhim vetanak financiar dhe me llogari bankare transaktive. Si e tillë, Shoqata është anëtare kushtetuese e Federatës së Basketbollit të Kosovës, e cila është nën përgjegjësinë e plotë të autoriteteve dhe legjislacionit të Federatës së Basketbollit të Kosovës.

Operacionet dhe transaksionet ligjore të Shoqatës përfaqësohen nga Kryetari i Shoqatës.

Neni 5

E gjithë puna e Shoqatës, operacionet e saj dhe transaksionet ligjore paraqiten në mënyrë publike dhe transparente. Kjo bëhet sipas formave të përcaktuara nga Statuti i Federatës së Basketbollit të Kosovës si më poshtë:

-
Shoqata publikon materialet në faqet zyrtare të Federatës së Basketbollit të Kosovës,

-
Autoritetet dhe organet e Shoqatës kanë qasje në takime dhe seanca,

-
Shoqata i bën publike vendimet me shkrim dhe deklaratat, në të cilat kanë qasje të gjithë anëtarët e Shoqatës.

I. Qëllimi dhe objektivat e operacioneve, veprimtarive dhe detyrave të Shoqatës
Neni 6

Objektivi i Shoqatës, e cila vepron si organizatë jofitimprurëse, është që të nxjerrë strategjinë e plotë operative dhe të politikave, si dhe të realizojë veprimtaritë dhe detyrat e poshtëshënuara themelore:
-
Zhvillimin e përgjithshëm të sportit të basketbollit në Kosovë dhe doktrinën e saj profesionale,

-
Pjesëmarrjen në dhe bashkëpunim me autoritetet dhe organet e punës të Federatës së Basketbollit të Kosovës, në veçanti me Këshillin e Ekspertëve dhe Komisionin e Referëve të Basketbollit, të cilët duhet të synojnë të arrijnë nivel më cilësor dhe më profesional të punës, nivel më të lartë të basketbollistëve dhe arritje më të madhe në garat e nivelit kombëtar dhe ndërkombëtar,

-
Përgatitjen, organizimin dhe zbatimin e formave të ndryshme të edukimit dhe programeve trajnuese për trajnerë të basketbollit dhe ekspertët e tjerë që duan të përparojnë në punën e tyre profesionale,

-
Licencimin e trajnerëve dhe ekspertëve të tjerë të basketbollit, të cilët janë duke punuar ose dëshirojnë të punojnë në programet e basketbollit në Kosovë,

-
Hartimin, nxjerrjen dhe botimin e literaturës profesionale të basketbollit dhe materialeve të tjera profesionale,

-
Të kujdeset se ka mirëkuptim reciprok në mes të anëtarëve të Shoqatës, përfshirë edhe aplikimin e lojës “fer” dhe vlerave të moralit në sportin e basketbollit,

-
Përfaqësimin dhe zbatimin e interesave të formuara demokratike të anëtarëve të Shoqatës, të cilat i referohen statusit të tyre prej ekspertit dhe kushteve profesionale të punës,

-
Bashkëpunimin dhe bashkërenditjen me klubet e basketbollit, shoqatat e tjera trajnuese dhe të sporteve në përgjithësi në Kosovë,

-
Bashkëpunimin dhe bashkërenditjen në nivel ndërkombëtar me Shoqatën Botërore të Trajnerëve të Basketbollit FIBA dhe shoqatat e tjera të huaja kombëtare të trajnerëve.

Neni 7

Shoqata mund të angazhohet në veprimtari fitimprurëse vetëm me qëllim të financimit të zbatimit të programeve të saj edukative profesionale dhe trajnuese, si dhe të financimit të hartimit, nxjerrjes dhe botimit të literaturës profesionale të basketbollit dhe materialeve të tjera. Nëse është fjala për qëllimet e sipërcekura, atëherë Shoqata ka të drejtë të administrojë dhe menaxhojë burimet e saj materiale dhe financiare. Në këtë aspekt, Shoqata duhet të marrë parasysh të gjitha rregullat dhe rregulloret ligjore dhe financiare të Federatës së Basketbollit të Kosovës dhe të veprojë në pajtueshmëri me parimet e menaxhimit të mirë.

II. Anëtarësimi në Shoqatë
Neni 8

Anëtar me të drejta të plota i Shoqatës së Trajnerëve të Basketbollit mund të bëhet kushdo që punon si ekspert i basketbollit në fushën e basketbollit dhe në programet profesionale të basketbollit, të cilat menaxhohen dhe caktohen nga Federata e Basketbollit të Kosovës për territorin e Republikës së Kosovës. Sipas këtyre kushteve, anëtar i Shoqatës mund të bëhen individët si:
-
Kryetrajnerët dhe ndihmëstrajnerët e basketbollit,

-
Pedagogët e edukatës fizike që aplikojnë programe të sportit të basketbollit në shkolla të rregullta të basketbollit,

-
Ekspertët e zhvillimit fizik dhe trajnerët për përgatitje kondicionale ose të programeve të fitnesit,

-
Ekspertët e tjerë që janë të përfshirë në stafin profesional të ekipeve të basketbollit dhe grupeve ushtruese.

Neni 9

Anëtarët që dëshirojnë të anëtarësohen dhe regjistrohen në Shoqatë duhet të përmbushin kushtet dhe dispozitat si në vijim:
-
Të jetë më i/e madh/e se 18 vjeç,

-
Të ketë së paku nivelin më të ultë të mundshëm të kualifikimit profesional të arsimit fillor ose program trajnues për trajnerë të basketbollit,

-
Të plotësojë dhe dorëzojë formularin për aplikim për anëtarët e Shoqatës së Trajnerëve të Basketbolli të Kosovës.

Vendimi për përbërjen e Shoqatës miratohet nga Bordi Ekzekutiv i Shoqatës sipas administrimit zyrtar që kryhet nga Sekretari i Shoqatës.

Neni 10

Anëtarësimi në Shoqatë është parakusht për paraqitjen e kërkesës për t’u pajisur me licencë profesionale të trajnerit të çfarëdo ekipi të basketbollit në çfarëdo gare zyrtare që menaxhohet dhe rregullohet nga Federata e Basketbollit të Kosovës për territorin e Republikës së Kosovës.

Pa qenë i anëtarësuar në Shoqatë, asnjë trajner apo ekspert i basketbollit nuk mund të përfshihet dhe të bashkëpunojë në veprimtaritë dhe/ose programin e Federatës së Basketbollit të Kosovës.

Neni 11

Të drejtat, detyrat dhe përgjegjësitë e anëtarëve të Shoqatës janë si më poshtë:

-
Të jenë të përzgjedhur dhe/ose të zgjedhur për bashkëpunim në veprimtaritë dhe/ose programet e Federatës së Basketbollit të Kosovës,

-
Të marrin pjesë dhe të bashkëpunojnë në veprimtaritë dhe/ose programet e Shoqatës,

-
Të jenë plotësisht të përgjegjshëm se paraprakisht duhet të zbatojnë detyrimet dhe detyrat e përcaktuara dhe të pajtuara të fushës së operacioneve dhe veprimtarive të Federatës së Basketbollit të Kosovës dhe të Shoqatës,

-
Të votojnë dhe të jenë të zgjedhur në organet e Shoqatës,

-
Të kujdesen për zhvillimin e tyre profesional,

-
Të kenë të drejtë të marrin pjesë në programe të rregullta profesionale edukative dhe trajnuese, që organizohen nga Shoqata, në përputhje me kushtet e përcaktuara nga Shoqata, 

-
Të kenë të drejtë të marrin pjesë në programe të tjera profesionale edukative dhe trajnuese në përputhje me kushtet e përcaktuara nga Federata e Basketbollit të Kosovës dhe Shoqata,

-
Të respektojnë të gjitha rregullat dhe rregulloret e Federatës së Basketbollit të Kosovës dhe të Shoqatës,

-
Të mbrojnë reputacionin e Federatës së Basketbollit të Kosovës dhe të Shoqatës,

-
Të paguajnë rregullisht tarifën për anëtarësim në Shoqatë.

Neni 12

Anëtarësimi në Shoqatë ndërpritet automatikisht në rast të tërheqjes, mospagimit të tarifës për anëtarësim, vendimit përfundimtar për përjashtim ose për shkak të vdekjes.

Neni 13

Shoqata mund të ketë anëtarë nderi, të cilët pranohen nga Bordi Ekzekutiv i Shoqatës me propozim të kryetarit të Shoqatës.

Titullin e anëtarit të nderit mund ta gëzojë anëtari me të drejta të plota i Shoqatës ose anëtari që nuk është anëtar me të drejta të plota, por që ka merita të veçanta në zhvillimin e Shoqatës dhe kontribut jashtëzakonisht të rëndësishëm për zhvillimin e punës profesionale të basketbollit në Kosovë.

III. Organizimi i Shoqatës dhe organet e saj drejtuese
Neni 14

Organizimi i Shoqatës dhe i organeve të saj drejtuese bëhet në përputhje me vendimin e Kuvendit të Shoqatës së Trajnerëve të Basketbollit të Kosovës, të cilat përcaktohen në këtë Rregullore dhe në tabelën organizative të paraqitur në Shtojcën 1, që është pjesë përbërëse e Rregullores. Organizimi bëhet në pajtueshmëri me Statutin e Federatës së Basketbollit të Kosovës dhe me pëlqimin e Bordit të Federatës së Basketbollit.

Zbatimi operativ i organizimit të Shoqatës dhe mënyra e veprimit të organeve drejtuese janë përgjegjësi të Bordit Ekzekutiv të Shoqatës.

Neni 15

Organi më i lartë drejtues i Shoqatës së Trajnerëve të Basketbollit të Kosovës është:
1. Kuvendi i Shoqatës së Trajnerëve të Basketbollit të Kosovës.

Organet e tjera obligative, që sipas kësaj Rregulloreje, themelojnë organe drejtuese të përhershme të Shoqatës janë;

2. Bordi Mbikëqyrës,

3. Kryetari i Shoqatës së Trajnerëve të Basketbollit të Kosovës,

4. Bordi Ekzekutiv i Shoqatës së Trajnerëve të Basketbollit të Kosovës,

5. Bordi për të Drejta Profesionale Statusore,

6. Komisioni për Licencë,

7. Komisioni Disiplinor dhe Gjykata e Nderit.

Anëtarët e organeve obligative themelojnë organe drejtuese të përhershme, kurse kryetarët e tyre përzgjedhen nga Shoqata me mandat prej 4 vjetësh.

Neni 16

Bordi Ekzekutiv i Shoqatës e ka të drejtën dhe mundësinë që, sipas funksioneve dhe detyrave të veçanta, të themelojë komisione shtesë për punë të përkohshme, si dhe organe këshilluese si:
· Komisionin për Edukimin dhe Zhvillimin e Ekspertëve të Basketbollit,

· Komisionin Doktrinor,

· Komisionin për Botime,

· Komisionin Financiar,

dhe si organin punues që merret me çështje me kuptim të veçantë:
· Komisionin e Ekspertëve për Zhvillim Fizik dhe Përgatitje Kondicionale.

1. Kuvendi i Shoqatës së Trajnerëve të Basketbollit të Kosovës

Neni 17

Kuvendi është organi më i lartë drejtues i Shoqatës dhe përbëhet nga të gjithë anëtarët e Shoqatës. Prandaj, përgjegjësitë dhe detyrat e tij kryesore janë si në vijim:
-
Të miratojë rregulloret funksionale (këtë Rregullore) dhe t’i bëjë ndryshimet dhe rishikimet e tyre,

-
Ta bëjë përzgjedhjen dhe përjashtimin e anëtarëve dhe kryetarëve që obligohen të themelojnë organe drejtuese të përhershme, siç parashihet në Nenin 15,

-
T’i miratojë rregulloret dhe ndryshimet dhe rishikimet e tyre sipas çështjeve të mëposhtme:

a.
Kodin e etikës dhe të sjelles dhe paraqitjeve të mira të trajnerëve të basketbollit,

b.
Për arritjen e nivelit të përshtatshëm dhe profesional të standardeve dhe normave lidhur me zbatimin e fushës trajnimit dhe stërvitjes në basketboll,

c.
Rregulloren e brendshme të përgjegjësive disiplinore,

d.
Rregulloret e statusit profesional të të drejtave të trajnerëve të basketbollit dhe ekspertëve të tjerë të baskebollit,

e.
Rregulloret e çmimeve dhe shpërblimeve për trajnerët e basketbollit,

-
Të diskutojë dhe miratojë ose refuzojë miratimin e raporteve vjetore të kryetarit dhe Bordit Ekzekutiv, si dhe raportet e organeve dhe komisioneve të tjera drejtuese,

-
Të miratojë strategjitë dhe dokumentet planifikuese për punën e Shoqatës për periudhën pasuese,

-
Të miratojë raportin vjetor financiar dhe planin financiar,

-
Të marrë vendim për ndërprerjen e punës së Shoqatës së Trajnerëve të Basketbollit të Kosovës.

Neni 18

Sipas rregullave të përgjithshme, Kuvendi i Shoqatës takohet zakonisht një herë në vit, në seanca të rregullta. Anëtarët e seancës së rregullt të Kuvendit janë Bordi Ekzekutiv dhe kryetari i saj, të cilët e propozojnë agjendën dhe përgatisin materialet e tjera të nevojshme të paktën shtatë ditë para fillimit të seancës.

Përveç seancës së rregullt vjetore, seanca e Shoqatës mund të jetë edhe e jashtëzakonshme. Organizimi i seancave të jashtëzakonshme mund të bëhet sipas propozimit të Bordit Ekzekutiv dhe Kryetarit të saj ose së paku me miratimin e 1/3 të anëtarëve të Shoqatës. Kërkesa për seancë mund të bëhet edhe nga Bordi i Federatës së Basketbollit të Kosovës dhe Kryetari i saj. Kryetari i Shoqatës obligohet të thërrasë seancën e jashtëzakonshme të Shoqatës brenda pesëmbëdhjetë ditëve prej kohës kur dorëzohet kërkesa. Nëse Kryetari nuk thërret seancën brenda afatit të caktuar kohor, thirrja për seancë të Shoqatës mund të bëhet edhe nga parashtruesi i kërkesës.
Seanca e jashtëzakonshme e Shoqatës mund të adresojë vetëm çështjet e paraqitura në agjendë.
Neni 19

Organizatori i Kuvendit duhet të sigurojë rrjedhën e zakonshme të mbajtjes së Kuvendit dhe miratimit të vendimeve dhe konkluzioneve. Duke iu referuar kësaj, organizatori obligohet që, jo më vonë se shtatë ditë para fillimit të seancës, publikisht të lajmërojë fillimin e Kuvendit dhe të botimit të materialeve si në vijim:
-
ftesës dhe agjendës së propozuar,

-
materialeve që do të diskutohen sipas agjendës,

-
propozimit për vendimet dhe konkluzionet.

Lajmërimi publik i materialit të sipërpërmendur bëhet në faqen zyrtare të Federatës së Basketbolli të Kosovës.

Neni 20

Sa i përket mbajtjes së seancës, Kuvendi cakton organet e poshtëshënuara drejtuese:
-
Kryetarin dhe dy anëtarë të kryesisë së punës,

-
Kryetarin dhe dy anëtarë të komisionit verifikues,

-
Procesmbajtësin e procesverbalit dhe dy anëtarë të organit çertifikues.

Kuvendi i Shoqatës ka kuoum dhe ligjërisht mund të marrë vendime nëse shumica (më shumë se gjysma) në seancë e janë të pranishëmanëtarëve të Shoqatës . Nëse nuk ka kuorum, Shoqata do të mblidhet gjysmë ore pas kohës fillestare të seancës. Në raste të tilla, dhjetë anëtarët e pranishëm të Shoqatës janë të mjaftueshëm për kuorum dhe Kuvendi mund të marrë vendime të vlefshme.

Vendime dhe konkluzionet e Kuvendit merren nga shumica e thjeshtë; vendimet dhe konkluzionet janë ligjore dhe të vlefshme nëse më shumë se gjysma e anëtarëve të Shoqatës të pranishëm në seancë votojnë pozitivisht për to.

2. Bordi Mbikëqyrës
Neni 21

Detyra kryesore e Bordit Mbikëqyrës është monitorimi dhe kontrollimi i veprimeve të Shoqatës, në veçanti të kryetarit dhe Bordit Ekzekutiv, si dhe mbikëqyrja e zbatimit të vendimeve të marra gjatë përpilimit të materialit dhe veprimeve financiare.

Neni 22

Bordi Mbikëqyrës përbëhet nga kryetari dhe dy anëtarë që përzgjedhen nga Kuvendi i Shoqatës me mandat prej katër vjetësh. Përbërja e Bordit Mbikëqyrës nuk është e njëjtë me përbërjen e organeve dhe komisioneve të tjera drejtuese.

Neni 23

Kryetari dhe anëtarët e Bordit Mbikëqyrës mund të marrin pjesë në takimet e organeve dhe komisioneve të tjera drejtuese të Shoqatës pa të drejtë vote.

Vendimet dhe konkluzionet e Bordit Mbikëqyrës miratohen nga shumica e anëtarëve të saj.

3. Kryetari i Shoqatës së Trajnerëve të Basketbollit të Kosovës
Neni 24

Kryetari i Shoqatës përzgjidhet nga Kuvendi me shumicën e thjeshtë dhe sipas propozimit të Kryetarit të Federatës së Basketbollit të Kosovës ose sipas propozimit të së paku 30 anëtarëve të Shoqatës. Mandati i Kryetarit është katër vjeçar, mandat ky që nuk mund të përsëritet më shumë se tre (3) herë radhazi.
Kryetari i Shoqatës, i cili është edhe Kryetar i Bordit Ekzekutiv të Shoqatës së Trajnerëve të Basketbollit të Kosovës, është përgjegjës për të përmbushur detyrimet dhe detyrat e poshtëshënuara:
-
Të thërrasë takimin themelues të bordit ekzekutiv dhe ta themelojë atë duke caktuar kryetarëve e përzgjedhur të organeve përkatëse të përhershme drejtuese dhe caktimin e kryesuesve të komisioneve,
-
Të propozojë caktimin e kryesuesve dhe anëtarëve të komisioneve të përkohshme të punës dhe organeve këshilluese në përputhje me nenin 16,
-
Të menaxhojë, organizojë dhe bashkërendisë fushëveprimin e Shoqatës, Bordit Ekzekutiv dhe komisioneve të tjera, si dhe të bashkëpunojë me Federatën e Basketbollit të Kosovës,
-
Të organizojë dhe kontrollojë funksionet dhe detyrat e Sekretarit të Shoqatës,
-
Të përfaqësojë Shoqatën e trajnerëve dhe të Bordit Ekzekutiv të Shoqatës,
-
Të thërrasë dhe kryesojë takimet e Bordit Ekzekutiv,
-
Të propozojë vendimet dhe konkluzionet e Bordit Ekzekutiv dhe komisioneve të tjera të Shoqatës,
-
Të jetë përgjegjës për zbatimin e rregullave të kësaj rregulloreje dhe për zbatimin e vendimeve dhe konkluzioneve të Kuvendit, Bordit Ekzekutiv dhe komisioneve të tjera të Shoqatës,
-
Të jetë përgjegjës për funksionimin e përgjithshëm të Shoqatës,
-
Të jetë përgjegjës për menaxhimin financiar dhe material të Shoqatës,
-
Të nënshkruajë vendimet dhe materialet e tjera që dalin sipas vendimeve,
-
Të nënshkruajë dokumentet e menaxhimit financiar dhe material të Shoqatës.

Në rast se kryetari nuk është i pranishëm, ai mund të zëvendësohet nga një anëtar i Bordit Ekzekutiv, i cili caktohet me autorizim nga Kryetari.

4. Bordi Ekzekutiv i Shoqatës së Trajnerëve të Basketbollit të Kosovës
Neni 25

Bordi Ekzekutiv është organi më i lartë drejtues dhe ushtrues i detyrës aktive të seancave të Kuvendit. Në përgjithësi, Bordi është përgjegjës për menaxhimin dhe ekzekutimin e detyrave organizative, administrative, financiare dhe detyrave të tjera të fushës profesionale dhe teknike të Shoqatës.

Bordi Ekzekutiv bashkëpunon me Federatën e Basketbollit të Kosovës për të qenë në gjendje të kryejë funksionin e tij dhe të zbatojë detyrat e përcaktuara. Për këtë arsye, është shumë i rëndësishëm dhe i obligueshëm bashkëpunimi i ngushtë organizativ dhe i pavarur me Bordin e Federatës dhe Këshillin e saj të Ekspertëve.

Neni 26

Detyrat konkrete të Bordit Ekzekutiv janë si në vijim;

-
Të përpilojë vizionin dhe strategjinë e zhvillimit të punës profesionale në fushën e sportit të basketbollit në Kosovë,

-
Të përpilojë vizionin dhe strategjinë e zhvillimit dhe edukimit të përgjithshëm të trajnerëve të basketbollit,

-
Të përgatisë dokumentet konkrete aktuale për planifikim, të cilat i referohen zbatimit të zhvillimit të punës profesionale të trajnerëve të basketbollit dhe edukimit të tyre,

-
Të përgatisë të gjitha materialet që iu referohen bazave dhe propozimeve profesionale për miratimin e vendimeve dhe konkluzioneve në seancat e Kuvendit të Shoqatës,

-
T’i bashkërendisë dhe ta përgatisë përmbajtjen e propozimeve për miratimin e rregullave që kanë të bëjnë me funksionimin e trajnerëve të basketbollit, të cilat bien nën autoritetin e Federatës së Basketbollit të Kosovës ose nën Kuvendin e Shoqatës,

-
Me pëlqim të Bordit të Federatës së Basketbollit të Kosovës dhe Këshillin e saj të Ekspertëve, t’i përgatisë dhe të vendosë për Rregulloret për:
a.
Procesin e licencimit të ekspertëve të basketbollit (Rregullorja e Licencimit të Ekspertëve të Basketbollit),

b.
Normat dhe standardet për marrjen e licencës (kushtet e licencës – shtojca e Rregullorës së Licencimit),

c.
Programit dhe nevojave edukative dhe profesionale kualifikuese (Rregullorja për Edukimin e Ekspertëve të Basketbollit),
-
T’i interpretojë të gjitha rregulloret dhe rregullat që bien nën autoritetin e Shoqatës,

-
Të verpojë si Organ i Apelit i shkallës së dytë për çështjet e licencimit dhe çështjet disiplinore,

-
Të krijojë kushte dhe ta mundësojë zbatimin e detyrave për bashkëpunim me shtetin dhe institucionet e tjera kombëtare në fushën e edukimit dhe kualifikimeve profesionale,
-
Të bashkëpunojë me organet ndërkombëtare profesionale dhe të angazhohet për programendërkombëtare edukative,

-
Të bashkëpunojë me shoqata kombëtare dhe ndërkombëtare të trajnerëve dhe ekspertëve nga fushat e tjera të sportit,

-
T’i caktojë dhe përjashtojë kryesuesit dhe anëtarët e komisioneve të përkohshme të punës dhe organeve të tjera këshilluese,

-
Të japë pëlqimin për caktimin dhe largimin e Sekretarit të Shoqatës,

-
T’i bashkërendisë dhe ta monitorojë funksionet dhe detyrat e Sekretarit të Shoqatës,

-
T’i bashkërendisë dhe ta monitorojë punën e komisioneve të përkohshme të punës dhe organeve të tjera këshilluese,

-
T’i bashkërendisë dhe ta monitorojë funksionet dhe detyrat teknike dhe administrative të Shoqatës,

-
Të përgatisë planin finanicar të Shoqatës,

-
T’i bashkërendisë dhe të vendosë për çështjet materiale dhe financiare të Shoqatës,

-
T’i miratojë dispozitat financaire që kanë të bëjnë me zbatimin e programeve të Shoqatës në fushën e edukimit dhe licencimit të ekspertëve;

a.
Tarifën vjetore të anëtarësimit,

b.
Tarifën e licencimit ose tatimet për lëshimin e çertifikatave të licencimit,

c.
Tarifën pjesëmarrëse për përfshirje në programet edukative për licencim,

-
T’i bashkërendisë aktivitetet për përpilimin dhe botimin e materialeve të shkruara profesionale edukative dhe videove, si dhe të literaturës profesionale,

-
T’i bashkërendisë aktivitetet për blerjen e literaturës moderne për basketboll dhe materialeve që vijnë në formë elektronike (video),

-
Të sigurojë se i njofton të gjithë mbi përbërjen dhe reklamon  veprimtarinë e Shoqatës.

Sa i përket punës së tij, Bordi Ekzekutiv i jep llogari drejtpërdrejt Kuvendit të Shoqatës dhe tërthorazi Bordit të Federatës së Basketbollit të Kosovës.

Neni 26

Përveç Kryetarit të Shoqatës, i cili është edhe Kryetar i Bordit Ekzekutiv, anëtarët e tjerë të Bordit Ekzekutiv caktohen sipas funksioneve të tyre si kryetarë të përzgjedhur të organeve dhe komisioneve përkatëve drejtuese të përhershme. Caktimi i tyre është përgjegjësi e Kryetarit të Shoqatës dhe kjo duhet të bëhet në takim themelues.
Bordi Ekzekutiv i Shoqatës është i përbërë nga më së shumti njëmbëdhjetë anëtarë dhe përbërja e saj është si më poshtë;

-
Kryetari i Shoqatës së Trajnerëve të Basketbollit të Kosovës – kryetar i Bordit Ekzekutiv,

dhe anëtarëve të tjerë të Bordit Ekzekutiv:
-
Kryetari i Bordit për të Drejta Profesionale Statusore,

-
Kryetari i Komisionit për Licencë,

-
Kryetari i Komisionit Disiplinor dhe Gjykatës së Nderit,

-
Kryesuesi i Komisionit për edukimin dhe zhvillimin e eskpertëve të basketbollit,

· Kryesuesi i Komisionit doktrinor,

-
Kryesuesi i Komisionit për botime,
-
Kryesuesi i Komisionit financiar,

-
Kryesuesi i Komisionit të ekspertëve për zhvillim fizik dhe përgatitje kondicionale,

-
Kryetari i Bordit Ekzekutiv mund të ftojë dhe caktojë më së shumti dy anëtarë si individë të rëndësishëm dhe ekspertë të fushës së basketbollit nga institucione të ndryshme (Fakulteti i Kulturës Fizike, Qeveria dhe Ministria e Sportit, Komiteti Olimpik, ...).

Neni 27

Bordi Ekzekuktiv i Shoqatës ushtron veprimtarinë e tij në seanca të rregullta dhe të jashtëzakonshme, të cilat mbahen së paku një herë në muaj. Anëtarët e Bordit Ekzekutiv janë përgjegjës që në mes të dy seancave të ushtrojnë veprimtarinë e tyre në organet dhe komisionet e punës, në të cilat janë kryetarë ose kryesuesë. Ata raportojnë në secilën seancë të Bordit për realizimin e vendimet dhe funksioneve të pajtuara.

Seancat e Bordit Ekzekutiv kanë kuorum dhe mund të vendosin ligjërisht nëse pjesëmarrja në seancë numëron gjashtë ose më shumë anëtarë. Bordi Ekzekutiv i merr vendimet dhe konkluzionet sipas shumicës së thjeshtë të anëtarëve pjesëmarrës.

5. Bordi për të Drejta Profesionale Statusore
Neni 28

Bordi i Shoqatës për të Drejta Profesionale Statusore është përgjegjës të shërbejë si organi për të ndihmuar trajnerët dhe ekspertët e tjerë të basketbollit për të rregulluar dhe mbrojtur të drejtat e tyre profesionale statusore. Në pajtueshmëri me këtë, funksionet dhe detyrat e tij kryesore janë:
-
Të këshillojë në procesin e lidhjes së marrëveshjes dhe në procesin e lidhjes së kontratës së punës ose çfarëdo marrëdhënie tjetër që përfshinë punën profesionale në basketboll,
-
Të ndihmojë në rregullimin dhe zbatimin e çështjeve profesionale adminstrative në këtë fushë,

-
Të ndihmojë në ndërmjetësimin për të zgjidhur çështjet e diskutueshme në fushën e statusit profesional,

-
Të ndihmojë në mbrojtjen ligjore të statusit profesional dhe marrëdhënieve kontraktuale,

-
T’i monitorojë dhe analizojë kushtet e punës për trajnerët dhe ekspertët e tjerë të basketbollit,

-
T’i përgatisë dhe zbatojë propozimet për përmirësimin e kushteve të punës,

-
T’i këshillojë dhe t’iu ndihmojë trajnerëve dhe ekspertëve të tjerë të basketbollit për përfshirjen e programeve edukative në proceset e zhvillimit profesional,

-
Të këshillojë dhe ndihmojë në procedurat e licencimit.

Sa i përket punës dhe zbatimit të detyrave të tij, Bordi për të Drejta Profesionale Statusore bashkëpunon ngushtë me klubet e basketbollit dhe shoqatat e tyre, si dhe me Federatën e Basketbollit të Kosovës.
Neni 29

Seancat e Bordit për të Drejta Profesionale Statusore kanë kuorumdhe mund të vendosin ligjërisht nëse pjesëmarrja në seancë numëron tre ose më shumë anëtarë. Bordi për të Drejta Profesionale Statusore merr vendimet dhe konkluzionet sipas shumicës së thjeshtë të anëtarëve pjesëmarrës.

6. Komisioni për Licencë
Neni 30

Komisioni për Licencë është organ i Shoqatës, i cili e merr autorizimin dhe juridiksionin nga Federata e Basketbollit të Kosovës për të marrë përgjegjësinë dhe detyrat për të zbatuar të gjitha procedurat e licencimit të trajnerëve të basketbollit dhe ekspertëve të tjerë të basketbollit në Kosovë.

Kompetencat dhe procedurat, si dhe detyrat dhe funksionet e Komisionit për Licencë janë të përcaktuara dhe paraqitura hollësisht në Rregulloren e veçantë për Licencim.

Duke iu referuar juridiksionit dhe kompetencave të veçanta dhe duke mos e përjashtuar Bordin Ekzekutiv të Shoqatës dhe detyrimin që pjesërisht e ka përpara për punën dhe vendimet që merr, Komisioni për Licencë i përgjigjet drejtpërdrejt Bordit të Federatës së Basketbollit.

Neni 31

Komisioni për licencë përbëhet nga kryetari dhe katër anëtarë që janë të përzgjedhur nga Kuvendi i Shoqatës në një mandat prej katër vjetësh.

Seancat e Komisionit për Licencë kanë kuorum dhe mund të vendosin ligjërisht nëse pjesëmarrja në seancë numëron tre ose më shumë anëtarë. Komisioni merr vendimet dhe konkluzionet sipas shumicës së thjeshtë të anëtarëve pjesëmarrës.

7. Komisioni Disiplinor dhe Gjykata e Nderit
Neni 32

Veprimtaria kryesore e Komisionit Disiplinor dhe Gjykatës së Nderit është që paraprakisht të mundësojë sjellje profesionale të të gjithë anëtarëve dhe ekspertët e tjerë në basketboll, të sigurojë se puna profesionale dhe detyrat e përgjithshme në fushën e sportit të basketbollit të kryhen në pajtueshmëri me rregullat e përgjithshme të angazhimit në sport dhe rregullat e lojës “fer”, si dhe në përputhje me rregullat zyrtare të basketbollit në FIBA dhe kodin e përgjithshëm etik të sjelljes së mirë të trajnerëve të basketbollit.

Përveç aktiviteteve parandaluese, Komisioni Disiplinor dhe Gjykata e Nderit kryen edhe punë të tjera dytësore, të cilat përfshijnë:
-
Monitorimin e trajnerëve dhe ekspertëve të tjerë të basketbollit në përmbushjen e detyrave të tyre dhe identifikimin a po punojnë në pajtueshmëri me:
a.
Kodin etik të sjelljes së mirë të trajnerëve të basketbollit,

b.
Nivelin e përshtatshëm të standardeve dhe normave profesionale në përmbushjen e detyrës së trajnerit dhe ushtrimeve të basketbollit,

c.
Këtë Rregullore dhe rregulloret e tjera të brendshme të përgjegjësive disiplinore,

-
Ndërmarrjen e procedurave disiplinore në rast të mospërmbushjes ose shkeljes së rregullave, standardeve, normave dhe rregulloreve të dokumenteve të mëparshme,

-
Ndërhyrjet dhe ndërmjetësimet në rastet e konflikteve dhe mospajtimeve të bredhshme.

Neni 33

Për shkak të orientimit të tij parandalues, Komisioni Disiplinor dhe Gjykata e Nderit gjatë kryerjes së funksionit të tij përdorë kryesisht marrëveshjet dhe paralajmërimet, për të cilat arrihet pajtim. Kur një gjë e tillë është e pamundur dhe nëse marrëveshjet dhe paralajmërimet nuk janë të mjaftueshme, atëherë Komisioni e ka të drejtë të vendosë dhe të shpallë dënime si në vijim:
· Vërejtjet publike,

· Marrjen e licencës së trajnerit,

· Përjashtimin nga Shoqata.

Neni 33

Dispozitat për lojëra brenda garave të brendshme kombëtare zyrtare nuk nxirren nga Komisioni Disiplinor dhe Gjykata e Nderit kur trajnerët bëjnë shkelje disiplinore të rregullave zyrtare të basketbollit në FIBA dhe shkelje të rregullave të garave ose të ligës. Si të tilla, ato duhet të mirren parasysh nga Komisari i ligës ose nga organi disiplinor i ligës në pajtueshmëri me rregullat e garave.

Neni 34

Komisioni Disiplinor dhe Gjykata e Nderit përbëhet nga kryetari dhe dy anëtarë që janë të përzgjedhur nga Kuvendi i Shoqatës me mandat katër vjeçar. Përbërja e Komisionit Disiplinor dhe e Gjykatës së Nderit nuk është e njëjtë me përbërjen e organeve dhe komisioneve të tjera drejtuese.

Seancat e Komisionit Disiplinor dhe Gjykatës së Nderit duhet të kenë gjithmonë kuorum të plotë të të tre anëtarëve. Të gjitha vendimet dhe konkluzionet duhet të mirren me pëlqimin e të tre anëtarëve.
IV. Sekretari i Shoqatës së Trajnerëve të Basketbollit të Kosovës
Neni 34

Sekretari i Shoqatës është menaxheri kryesor ekzekutiv dhe operacional, i cili kujdeset se të gjitha detyrat profesionale, organizative, teknike dhe administrative kryhen në funksionim të mirë të Shoqatës dhe në funksionim të mirë të të gjitha organeve të përhershme drejtuese, si dhe komisioneve të tjera të përkohshme të punës. Përshkrimi i hollësishëm i detyrave, përgjegjësive dhe mandatit të tij do të përcaktohen në kontratën e veçantë individuale ose në kontratën e punës.

Neni 35

Vendi i punës i Sekretarit të Shoqatës është i sistemuar në mënyrë organizative në Zyrën e Federatës së Basketbollit të Kosovës, e cila shënohet edhe në kontratën e punës të Sekretarit. Duke u nisur nga kjo, Bordi i Federatës së Basketbollit të Kosovës ka për detyrë të caktojë dhe shkarkojë nga detyra Sekretarin sipas propozimit të Kryetarit të Bordit të Federatës së Baskebollit dhe me pëlqimin e Bordit Ekzekutiv të Shoqatës. Kontrata e veçantë individuale ose kontrata e punës nënshkruhet nga Kryetari i Federatës së Basketbollit.

V. Veprimet financiar e Shoqatës së Trajnerëve të Basketbollit në Kosovë
Neni 36

Veprimet financiare të Shoqatës kryhen përmes xhirollogarisë së saj bankare transaktive.

Funksionimi i Shoqatës dhe zbatimi i detyrave të saj kryesore dhe aktiviteteve bazë të programit (si programet edukative dhe për licencë) financohen nga burimet e poshtëshënuara të të ardhurave:
-
Tarifa vjetore e anëtarësimit,

-
Tarifa e licencimit ose tatimet për dhënien e çertifikatave për licencim,

-
Tarifa e pjesëmarrjes për përfshirje në programet edukative për licencim,

-
Mjete rezervë financiare nga Federata e Basketbollit të Kosovës,

-
Financimi kombëtar nga buxheti publik për bashkëfinancimin e programeve edukative,

-
Mjete rezervë ndërkombëtare financiare dhe grante,

-
Mjete financiare që i siguron vetë Shoqata nga marketingu, sponsorët dhe grantet.

Neni 37

Sekretari i Shoqatës, në bashkëpunim me Sekretarin e Përgjithshëm të Federatës së Basketbollit të Kosovës është përgjegjës për të kryer të gjitha detyrat dhe punët aktuale profesionale, organizative, teknike dhe administrative të fushës financiare.

Personat e autorizuar dhe nënshkruesit e kontratave të të ardhurave dhe të urdhërpagesave, si dhe i dokumenteve dhe materialeve të tjera finanicare që kanë të bëjnë me transaksionet e Shoqatave janë: Kryetari i Shoqatës dhe Kryetari i Federatës së Basketbollit të Kosovës apo nënshkruesit e tjerë, të cilët autorizohen nga ata. Të gjithë personat e autorizuar duhet të raportojnë për këto transaksione financiare në seancat e rregullta të organeve kompetente drejtuese të Shoqatës dhe të Federatës.
Neni 38

Materiali dhe fushëveprimi financiar i Shoqatës hartohet në pajtueshmëri me standardet e kontabilitetit dhe dispozitat e tjera të ligjeve dhe rregulloreve përkatëse të aplikueshme në Kosovë.

Ligjshmëria e këtij fushëveprimi është përgjegjësi e Kryetarit të Shoqatës së Trajnerëve të Basketbollit në Kosovë dhe e Kryetarit të Federatës së Basketbollit të Kosovës.

Mbikëqyrja dhe kontrolli i brendshëm i ligjshmërisë së materialit dhe fushëveprimit financiar bëhet nga Bordi Mbikëqyrës i Shoqatës së Trajnerëve të Basketbollit në Kosovë dhe nga Bordi Mbikëqyrës i i Federatës së Basketbollit të Kosovës.
VI. Ndërprerja e fushëveprimit
Neni 39

Fushëveprimi i Shoqatës së Trajnerëve të Basketbollit në Kosovë mund të ndërpritet për shkaqet e më poshtme:
· Në bazë të ligjit ose vendimeve ligjore të organeve shtetërore,

· Në bazë të vendimeve të Federatës së Basketbollit të Kosovës,

· Në bazë të vendimeve të së paku dy të tretave të të gjithë anëtarëve të Shoqatës.

Përveç arsyeve të mësipërme, fushëveprimi i Shoqatës përfundon nëse dhe kur numri i anëtarëve bie nën pesë anëtarë dhe si e tillë, Shoqata nuk mund të funksionojë më.

Neni 40

Në rast të ndërprerjes ose përfundimit të fushëveprimit të Shoqatës, të gjitha materialet dhe mjetet financiare barten në pronësi të Federatës së Basketbollit të Ksoovës.

VII. Dispozitat kalimatare dhe përfundimtare
Neni 41

Shoqata e Trajnerëve të Basketbollit të Kosovës i miratoi rregullat e kësaj Rregulloreje më ?? prill 2017, në Prishtinë.

Rregullat janë publikuar në faqen zyrtare të Federatës së Basketbollit të Kosovës dhe hyjnë në fuqi dhe zbatohen prej ditës së publikimit të tyre.

Hyrja në fuqi dhe zbatimi i kësaj Rregullorje shuan vlefshmërinë e “Rregulloreve të Aktiviteteve të Komisionit të Trajnerëve të Basketbollit të Kosovës”, e cila u miratua më 7 korrik 2007.
Shoqata e Trajnerëve të Basketbollit të Kosovës

Kryetari 
Arben Krasniqi

08.04.2017, Prishtinë

Shtojca 1:
Tabela organizative e Shoqatës së Trajnerëve të Basketbollit të Kosovës (SHTBK)

· shihni faqen tjetër

Shtojca 1;

Tabela organizative e Shoqatës së Trajnerëve të Basketbollit të Kosovës (SHTBK)

 SHAPE  \* MERGEFORMAT 



KRYETARI I SHTBK


 





KUVENDI


i Shoqatës së Trajnerëve të Basketbollit të Kosovës


(të gjithë anëtarët e Shoqatës)





Kryetari i SHTBK dhe anëtarët e bordit sipas funksioneve;





Kryetari i Bordit për të Drejta Profesionale Statusore








Kryetarët e komisioneve të tjera








BORDI EKZEKUTIV


 





KOMISIONET E SHTBK-së





KOMISIONI PËR LICENCË


KOMISIONI PËR EDUKIM DHE ZHVILLIM TË EKSPERTËVE TË BASKETBOLLIT


KOMISIONI PËR BOTIM


KOMISIONI DISIPLINOR DHE I GJYKATËS SË NDERIT








BORDI MBIKËQYRËS





SEKRETARI i SHTBK - i punësuar me orar të plotë në zyrën ekzekutive të Federatës së Basketbollit të Kosovës


 zadužen za koordinaciju programa i  pojekata  SS  i  UKTK








 





Kryetari i Bordit


4 x anëtarë të Bordit





BORDI PËR TË DREJTA PROFESIONALE STATUSORE


ATUS RIGHTS


 





KOMISIONI I EKSPERTËVE PËR ZHVILLIM FIZIK DHE PËRGATITJE KONDICIONALE

